
KUALA LUMPUR

PERSIDANGAN MEJA BULAT

MUKADIMAH

Magasid al-Shari’ah bermaksud hikmah di sebalik pensyari atan hukum atau manfaat
yang disasarkan untuk dicapai oleh syari ah, sama ada dengan membenarkan atau
melarang sesuatu perkara. Magasid dibahagikan kepada matlamat dunia serta
akhirat. Matlamat-matlamat ini seterusnya dibahagikan kepada pemeliharaan manfaat
dan penghindaran kemudaratan (jalb al-masalih wa daf’ al-darar). Magasid terjelma
daripada model terbaik, iaitu syari ah yang datangnya daripada sumber terbaik,
iaitu al-Qur’an dan Hadith.

Setiap undang-undang, termasuk Perlembagaan Malaysia pada asasnya bermatlamat
untuk memelihara maslahah dan menghindarkan kemudaratan. Hal ini dizahirkan
melalui peruntukan-peruntukan tertentu yang terkandung di dalamnya. Walau
bagaimanapun, terdapat beberapa persoalan penting yang perlu diberikan perhatian.
Pertama, adakah peruntukan berkenaan menepati sepenuhnya kehendak magasid?
Kedua, adakah tafsiran peruntukan-peruntukan berkenaan dilakukan dengan
bersendikan agama atau sebaliknya? Seterusnya yang ketiga, adakah pentafsir
peruntukan berkenaan memiliki pandangan alam Islam bagi memastikan pentafsiran
yang dibuat adalah dalam kerangka agama?

Jelas bahawa Perlembagaan Malaysia merupakan sebuah dasar atau kerangka. Agamalah
yang mengisi dasar tersebut sementara pandangan alam Islam memberikan makna
terhadap dasar tersebut. Pandangan alam ini begitu penting kerana Perlembagaan
yang memiliki prinsip-prinsip Islam sekalipun akan berubah menjadi sebaliknya
seandainya pentafsir peruntukan Perlembaan berfahaman sekular. Sekiranya pula
Perlembagaan masih belum menepati sepenuhnya matlamat syari ah maka Tangkah
tertentu perlu diambil bagi memastikan hal tersebut akhirnya terlaksana.

OBJEKTIF

. Membincangkan kepentingan pandangan alam Islam dalam pentafsiran peruntukan
dalam Perlembagaan.

° Mengupas pendirian dan sikap agama terhadap kehidupan sekular.

. Menilai sejauh manakah Perlembagaan Malaysia/Persekutuan menepati Magasid
al-Syari ah?

. Membahaskan perbandingan antara sifat-sifat asasi Magasid al-Syari ah dengan

Perlembagaan Persekutuan.

